
 

  

 
 
 
 
 
 
 
 
 
 
ᐃᖅᑲᓇᐃᔭᕐᕖᑦ ᐃᖅᑲᓇᐃᔭᖅᑏᓪᓗ ᒪᓕᒋᐊᓖᒃ ᐊᑦᑕᕐᓇᖅᑕᐃᓕᒪᓂᕐᒧᑦ ᐱᖁᔭᕐᓂᒃ ᐊᑐᖅᑐᓂᒡᓗ ᐊᑐᐊᒐᕐᓂᒃ ᐲᔭᐃᓕᕌᖓᑕ ᐅᖁᓕᖕᓂᑦ 
ᐃᖅᑲᓇᐃᔭᕐᕕᖕᒥᓂᒃ. 
 

ᑭᓲᕙ ᐅᖁᖅ? 
ᐅᖁᑦ ᐱᕈᖅᑐᕕᓂᕋᓛᖑᕗᑦ ᐊᕙᑎᒥᓂᒃ. ᐱᕈᓲᑦ ᐃᔾᔪᕐᒥ 
ᐆᒪᔪᕕᓂᕐᓂᒡᓗ. ᓯᓚᒥ, ᐅᖁᑦ ᓱᕋᒃᑎᕆᓲᖑᕗᑦ ᐊᐃᕋᓂᒃ, ᕿᔪᖕᓂᑦ 
ᐊᓯᖏᓐᓂᒡᓗ ᐱᕈᖅᑐᕕᓂᕐᓂᒃ. ᖃᓄᑐᐃᓐᓇᖅ ᑕᖅᓴᖃᓲᒍᕗᑦ 
ᐃᓚᐅᓪᓗᓂ ᐆᔭᐅᔭᖅ, ᕿᕐᓂᖅᑐᖅ, ᖃᐅᓪᓗᖅᑐᖅ, ᑲᔪᖅ ᐊᒻᒪ 
ᐊᐅᐸᓗᒃᑐᖅ. ᐅᖁᑦ ᑕᖅᓴᐅᑦᑎᐊᙱᑦᑐᓐᓇᖅᑐᑦ 
ᓂᐱᑦᑖᖅᑰᔨᓗᑎᒡᓘᓐᓃ ᑐᑭᓕᐊᖓᐅᔭᕐᓗᑎᒃ. ᓄᓇᓱᓐᓂᒐᔪᒃᖢᑎᒃ 
ᐅᖁᑦ. 
 
ᐃᒡᓘᑉ ᐃᓗᐊᓂ ᐅᖁᓕᖅᑐᑦ ᐊᑦᑕᕐᓇᕈᓐᓇᖅᑐᑦ ᑎᒥᒧᑦ. 
 

ᐋᓐᓂᐊᖃᖅᑕᐃᓕᒪᓂᕐᒧ ᐊᑲᐅᙱᓕᐅᕈᑏᑦ 
ᐅᖁᖅᑕᖃᖅᑎᓪᓗᒍ 
ᖃᐅᔨᓴᖅᑕᐅᓯᒪᔪᓄ ᓇᓗᓇᐃᕈᑏᒃ ᐊᒃᑑᑎᕗᑦ ᐅᖁᕐᓄᑦ 
ᖃᐅᓯᖅᑐᓄᓪᓗ ᐃᒡᓗᓂᒃ ᐊᑲᐅᙱᓕᐅᕈᑎᖃᓕᑐᐃᓐᓇᕆᐊᖃᖅᖢᓂ 
ᐃᓚᐅᓪᓗᓂ: 

• ᐃᔨᒃᑯ, ᕿᖓᒃᑯ ᐃᒡᒋᐊᒃᑯᓪᓗ ᐃᖢᕐᕆᙱᓐᓂᖅ; 
• ᖁᐃᖅᓱᑲᑕᖕᓂᖅ ᐊᒻᒪ ᑲᒃᑭᓕᓂᖅ; 
• ᐳᕙ ᑐᓴᖅᓴᐅᓂᖅ ᐊᒻᒪ ᐊᓂᖅᑎᕆᒡᒐᕐᓂᖅ; 
• ᐅᕕᓂᒡᓗᖕᓂᖅ; ᐊᒻᒪ 

• ᐊᓯᖏ ᑎᒥᐅᑉ ᐱᐅᒋᙱᑕᖏᑦ 

ᐃᓄᐃ ᐊᔾᔨᒌᖏᑦᑐᓂᒃ ᐃᒃᐱᖕᓂᐊᓂᖃᕐᒪᑕᑦ ᐅᖁᕐᒧᑦ, ᐃᓚᖏᓪᓗ 
ᖃᓄᐃᑉᐸᒐᑎᒃ ᐅᖁᖅᑕᖃᕋᓗᐊᖅᑎᓪᓗᒍ. ᐊᓂᖅᓵᖅᐸᒃᑕᑦᑎᓐᓂ ᐅᖁᑦ 
ᐊᐃᑦᑐᐃᒻᒪᕆᒍᓐᓇᖅᑐᑦ ᐊᓐᓇᐅᒪᔾᔪᑎᖏᒍ ᓴᙲᑦᑐᓄ, ᓲᕐᓗ 
ᐱᓚᒃᑕᐅᓯᒪᔪᑦ, ᐅᕝᕙᓘᓐᓃ ᐸᑎᕐᓗᒃᑐᑦ ᐅᕝᕙᓘᓐᓃ 
ᐊᓐᓇᐅᒪᔾᔪᑎᖃᕈᓐᓃᖅᑐᓄᑦ. ᐃᓱᒫᓘᑎᖃᖅᑐᑦ ᐅᖂᑉ ᒥᒃᓵᓄᑦ 
ᖃᓄᐃᔾᔪᑎᖃᕋᓱᒋᓗᑎᒃ ᐅᖃᖃᑎᖃᕆᐊᓖᒃ ᓘᒃᑖᒥᓄ. 

 
 
 
 
 
 

ᒪᓕᒐᓕᐊᖑᔪᑦ, ᒪᓕᒃᑕᐅᕙᒃᑐᑦ, ᐊᑐᐊᒐᑦ, 
ᐊᒻᒪ ᐊᑐᖅᑕᐅᔾᔪᓯᑦᑎᐊᕙᑦ 
ᓇᓗᓇᐃᖅᓯᒪᔪᖃᙱᓚᖅ ᐅᖂᑉ ᒥᒃᓵᓄᑦ ᐃᖅᑲᓇᐃᔭᕐᕕᖕᒥ 
ᖃᓄᐃᙱᑦᑎᐊᕐᓂᕐᒧᑦ ᐊᑦᑕᕐᓇᖅᑐᒦᑦᑕᐃᓕᒪᓂᕐᒧᓪᓗ ᒪᓕᒐᓕᐊᕐᒥᑦ 
ᓄᓇᑦᓯᐊᕐᒥᑦ ᓄᓇᕗᒻᒥᓗ. ᑭᓯᐊᓂᓕ, ᐃᖅᑲᓇᐃᔭᕐᕖᑦ 
ᐱᓕᕆᐊᒃᓴᖃᖅᐳᑦ ᐃᓚᖓᑦᑎᒍ 4(1)(b) ᐊᑦᑕᕐᓇᖅᑕᐃᓕᒪᓂᕐᒧᑦ 
ᐱᖁᔭᕐᒥ. ᐃᓚᖓ 4(1)(b) ᓇᓗᓇᐃᖅᑐᖅ ᐃᖅᑲᓇᐃᔭᕐᕕᐅᔪᖅ 
ᐅᔾᔨᖅᓱᑦᑎᐊᕆᐊᓕᒃ ᐃᓄᖁᑎᖏ ᐸᐸᓐᓇᓱᐊᕐᓗᒋᑦ ᐃᓂᒋᔭᒥᓂᒃ. 
 
ᐃᖅᑲᓇᐃᔭᕐᕕᐅᔪᑦ ᐱᓕᕆᐊᖃᑦᑎᐊᕆᐊᓖᒃ ᐃᖅᑲᓇᐃᔭᕐᕕᖕᒥ 
ᖃᓄᐃᙱᑦᑎᐊᕐᓂᕐᒧᑦ ᐊᑦᑕᕐᓇᖅᑐᒦᑦᑕᐃᓕᒪᓂᕐᒧᓪᓗ ᐱᓕᕆᐊᒥᓄ 
ᑕᑯᓐᓈᓕᕌᖓᑕ ᐅᖁᕐᓂᒃ. ᓇᓗᓇᐃᖅᓯᒪᙱᒃᑲᓗᐊᖅᑎᓪᓗᓂ ᐅᖁᑦ 
ᒪᓕᒐᓕᐊᒥᑦ, ᐊᑐᖅᑕᐅᕙᒃᑐᖅᑕᓕᒃ ᑲᓇᑕᒥ ᐲᔭᐃᓂᕐᒧᑦ ᐅᖁᕐᓂᒃ 
ᐃᖅᑲᓇᐃᔭᕐᕕᖕᓂᑦ. 
 

ᐅᖁᐃᔭᐃᓂᕐᒧᑦ ᐊᑐᖅᑕᐅᔾᔪᓰᑦ 
ᐅᖁᖅᓯᐊᕈᕕᑦ ᐃᖅᑲᓇᐃᔭᕐᕕᖕᓂ, ᐅᖂᑉ ᐊᒃᑎᒋᓂᖓ ᒪᓕᒃᖢᒍ 
ᐅᔾᔨᖅᓱᕈᑕᐅᖃᑦᑕᖅᐳᖅ ᐅᖂᐃᔭᐃᓕᕌᖓᑕ. ᐅᖁᐃᔭᐃᑎᓪᓗᒋᑦ 
ᐊᒡᒍᖅᓯᒪᔪᒃᑯᑦ ᒪᓕᖃᑦᑕᖅᐳᑦ; ᐊᑦᑎᒃᑐᖅ, ᐊᑯᓐᓂᖅᓱᖅᑐᖅ ᐊᒻᒪ 
ᖁᑦᑎᒃᑐᖅ. 
 
ᑎᑎᕋᕐᓗᒍ 
ᑎᑎᕋᖅᓯᒪᔪᑦ ᐊᑦᑕᕐᓇᖅᑐᒦᔾᔭᐃᒃᑯᑎᑦ ᐅᖁᕐᒥ ᐲᔭᐃᓂᕐᒧᑦ 
ᐃᑲᔪᓲᖑᕗᖅ ᐃᖅᑲᓇᐃᔭᕐᕕᖕᒥ ᑕᑯᒃᓴᐅᑎᑦᑎᒋᐊ ᒪᓕᖕᓂᖓᓂ, 
ᐊᑐᖅᑕᐅᔾᔪᓯᑦᑎᐊᕙᖕᓂ, ᐅᔾᔨᖅᓱᑦᑎᐊᕆᐊᖃᕐᓂᕐᒥᒡᓗ. 
ᐅᔾᔨᖅᓱᑦᑎᐊᕆᐊᖃᖅᐳᑦ ᐃᓄᖁᑎᖏᓐᓂ ᐸᐸᑦᑎᒋᐊ ᐃᓂᒋᔭᒥᓂᒃ. 
ᑕᒻᒪᖅᑐᖃᖃᑦᑕᕐᓂᖅᓴᐅᑐᐃᓐᓇᕆᐊᓕᒃ ᑐᓴᖅᑎᑦᑎᖃᑦᑕᕌᖓᑕ 
ᐊᑐᖅᑕᐅᔾᔪᓯᓂᒃ ᓂᐱᒃᑯᑐᐊᖅ ᐅᕝᕙᓘᓐᓃ ᑕᑎᖃᕌᖓᑕ 
ᑐᑭᓯᐅᒪᔭᐅᑐᐃᓐᓇᖅᑐᓂᒃ ᐃᖅᑲᓇᐃᔭᕐᕕᖕᒥ 
ᐊᑦᑕᕐᓇᖅᑐᒦᑦᑕᐃᓕᒪᓂᕐᒧ ᐊᑐᖅᑕᐅᔭᕆᐊᓕᖕᓂ. ᑎᑎᕋᖅᓯᒪᔪᑦ 
ᐊᑦᑕᕐᓇᖅᑐᒦᑦᑕᐃᓕᔾᔪᑏᑦ ᑐᑭᓯᙱᑕᐅᖏᓐᓂᖅᓴᐅᔪᓐᓇᖅᑐᑦ. 
 
  

ᐊᑦᑕᕐᓇᖅᑐᒦᑦᑕᐃᓕᒪᓂᖅ ᑲᒪᒋᔭᖃᑦᑎᐊᕐᓂᕐᓗ 



 

  

 
 
 
 
 
 
 
 
 
 
ᐃᖅᑲᓇᐃᔭᕐᕖᑦ ᐃᖅᑲᓇᐃᔭᖅᑏᓪᓗ ᒪᓕᒋᐊᓖᒃ ᐊᑦᑕᕐᓇᖅᑕᐃᓕᒪᓂᕐᒧᑦ ᐱᖁᔭᕐᓂᒃ ᐊᑐᖅᑐᓂᒡᓗ ᐊᑐᐊᒐᕐᓂᒃ ᐲᔭᐃᓕᕌᖓᑕ ᐅᖁᓕᖕᓂᑦ 
ᐃᖅᑲᓇᐃᔭᕐᕕᖕᒥᓂᒃ. 
 
ᐱᓕᒻᒪᒃᓴᑦᑎᐊᕐᓂᖅ ᐃᖅᑲᓇᐃᔭᖅᑎᓄᑦ 
ᐃᓚᓗᒍ ᑎᑎᕋᖅᓯᒪᔪᑦ ᐊᑦᑕᕐᓇᖅᑐᒦᑦᑕᐃᓕᒪᓂᕐᒧ ᐊᑐᖅᑕᐅᔾᔪᓯᑦ, 
ᐃᖅᑲᓇᐃᔭᕐᕖᑦ ᐱᓕᒻᒪᒃᓴᐃᔭᕆᐊᓖᑦ ᐃᖅᑲᓇᐃᔭᖅᑎᖏᓐᓂ ᖃᓄᖅ 
ᐊᑐᕈᓐᓇᕐᒪᖔᑦ ᐊᑐᖅᑕᐅᔾᔪᓯᓂᒃ. 
 
ᑎᑎᕋᖅᓯᒪᔪᑦ ᐊᑐᖅᑕᐅᔾᔪᓰᑦ ᒪᑯᓂᖓ ᐃᓚᖃᕆᐊᓕᒃ: 

• ᖃᓄᑎᒋ ᐅᖁᖃᕐᒪᖔᑦ; 
• ᖃᓄᖅ ᐅᖁᐃᔭᐃᓂᐊᕐᒪᖔᑦ; 
• ᓴᓗᒻᒪᖅᓴᕈᑕᐅᔪᒃᓴᑦ; 
• ᓇᖕᒥᓂᖅ ᓴᐳᒻᒥᓂᕐᒧᑦ ᐊᑐᕆᐊᓖᑦ; 
• ᐊᓂᖅᑎᕆᔾᔪᑎᒧ ᓴᐳᒻᒥᔾᔪᑏᑦ - ᑭᓲᓂᖏ ᐊᓂᖅᑎᕆᔾᔪᑏ, 

ᖃᓄᖅ ᓈᒻᒪᒃᑎᒋᖕᒪᖔ ᑎᑎᕋᖅᓯᒪᔪᑦ; 
• ᐃᓂᒥᒃ ᓱᕈᐃᔭᐃᓂᕐᒧ ᐊᑐᖅᑕᐅᔾᔪᓰᑦ; 
• ᐃᖅᑲᓇᐃᔭᖅᑎᒥ ᓱᕈᐃᔭᐃᓂᕐᒧ ᐊᑐᖅᑕᐅᔾᔪᓰᑦ; 
• ᐊᓂᖅᑎᕆᕙᒃᑕᑦᑎᓐᓂ ᖃᐅᔨᓴᕈᑎᓕᕆᓂᖅ; 
• ᖃᓄᐃᓐᓂᖏᓐᓂ ᓇᓗᓇᐃᖅᓯᒪᔪᑦ, ᐊᑦᑕᕐᓇᖅᑐᓄ ᓲᕐᓗ 

ᒥᖑᐊᕕᓃᑦ ᐊᒻᒪ ᓴᕕᕋᔭᑦ; ᐊᒻᒪᓗ 
• ᑐᐊᕕᕐᓇᖅᑐᖃᖅᑎᓪᓗᒍ ᐊᑐᕆᐊᓕᖕᒥᑦ 

 
ᐃᓂᒥᒃ ᖃᐅᔨᓴᓕᕌᖓ, ᐊᑦᑕᕐᓇᖅᑕᐃᓕᑎᑦᑎᔩᑦ 
ᐃᖅᑲᓇᐃᔭᕐᕕᖕᒥᓂᒃ ᑎᑎᖅᑲᒥ ᐱᖃᕆᐊᓖᒃ ᐅᖁᐃᔭᐃᓂᕐᒧ 
ᐊᑐᖅᑕᐅᔭᕆᐊᓕᖕᒥᑦ 
 
ᐊᑦᑕᕐᓇᖅᑐᒦᑦᑕᐃᓕᒪᓂᕐᒧ ᐊᑐᖅᑕᐅᔾᔪᓰᑦ 
ᐃᓚᓪᓗᒍ ᐅᖁᐃᔭᐃᓂᕐᒧ ᐊᑐᖅᑕᐅᔾᔪᓰᑦ, ᐃᖅᑲᓇᐃᔭᕐᕖᑦ 
ᑲᒪᒋᔭᖃᖅᑐᑦ ᖃᓄᑯᓘᔭᖅ ᑎᑎᖅᑲᖁᑎᖃᕆᐊᓖᒃ ᐃᖅᑲᓇᐃᔭᕐᕕᖕᒥ 
ᖃᓄᐃᙱᑦᑎᐊᕐᓂᕐᒧᑦ ᐊᑦᑕᕐᓇᖅᑐᒦᑦᑕᐃᓕᒪᓂᕐᒧᓪᓗ ᐃᓚᐅᓪᓗᓂ 
ᐅᒃᐱᑲᖅᑎᑦᑎᑦᑕᐃᓕᒪᓂᖅ, ᐋᓐᓂᖅᑐᓄ ᑲᒪᒋᔭᖃᕐᓂᖅ ᐊᒻᒪ 
ᐃᖅᑲᓇᐃᔭᕐᕕᖕᒥᑦ ᐊᑦᑕᕐᓇᖅᑐᓕᕆᓂᕐᒥ ᑲᒪᒋᔭᖃᕐᓂᖅ (WHMIS). 

 

ᐊᑐᒐᒃᓴᑦ 
ᒪᑯᐊ ᐅᖁᐃᔭᐃᓂᕐᒧᑦ ᐊᑐᐊᒐᑦ ᐊᑐᒐᒃᓴᐅᑦᑎᐊᕋᔭᖅᑐᑦ 
ᐃᖅᑲᓇᐃᔭᕐᕕᓄ ᒪᓕᓕᕈᑎᒃ ᐊᑦᑕᕐᓇᖅᑕᐃᓕᒪᓂᕐᒧᑦ ᐱᖁᔭᕐᒥ 
ᐊᒃᑑᑎᔪᓄᓪᓗ ᐊᑐᐊᒐᕐᓂᒃ ᐲᔭᐃᔭᕆᐊᖃᓕᕌᖓᑕ ᓱᕈᑲᓪᓚᖕᓂᑦ 
ᐅᕝᕙᓘᓐᓃ ᖃᐅᔨᓴᓕᕌᖓᑕ ᐅᖁᖅᑐᖃᖅᑎᓪᓗᒍ. ᐃᖅᑲᓇᐃᔭᕐᕖᑦ 
ᐅᖃᖃᑎᖃᕈᓐᓇᕐᒥᔪᑦ ᐱᔪᓐᓇᐅᑎᓕᖕᒥᑦ ᐃᒡᓘᑉ ᐃᓗᐊᒥ 
ᐊᓂᖅᑎᕆᓕᕆᔨᒧᑦ, ᓲᕐᓗ ᐃᒡᓗᐊᓗᖕᒥ ᓴᓗᒪᑎᑦᑎᔨᒥᑦ ᐅᕝᕙᓘᓐᓃ 
ᑎᑎᕋᐅᔭᖅᑎᒥᑦ ᑐᑭᓕᐅᕆᖁᓗᒍ ᑕᒪᒃᑯᓂᖓ ᐊᓯᖏᓐᓂᒡᓗ 
ᐱᑐᐃᓐᓇᐅᔪᓂ ᐊᑐᐊᒐᕐᓂᒃ. 

 
ᑐᑭᓯᒋᐊᒃᑲᓐᓂᕈᒪᒍᕕᑦ: 

• ᑲᓇᑕᒥᐅ ᓴᓇᓂᕐᒧ ᑲᑐᔾᔨᖃᑎᒌᖏᑦ, ᐅᖁᕐᒧᑦ ᐊᑐᐊᒐᑦ 
ᑲᓇᑕᒥᐅᓄ ᓴᓇᔪᓕᕆᓂᕐᒧᑦ 2004 

• ᐃᐅᓪᐴᑕ ᒐᕙᒪᖓ, ᐃᖅᑲᓇᐃᔮᑦ ᑲᓇᑕᒧᓪᓗ ᓅᑦᑐᑦ, 
ᐊᑐᖅᑕᐅᔾᔪᓯᑦᑎᐊᕙᑦ ᐅᖁᖅᑕᖃᖅᑎᓪᓗᒍ ᐃᖅᑲᓇᐃᔭᕐᕕᖕᒥ, 
ᔪᓚᐃ 2009 

• ᖃᐅᔨᓴᕐᕕᒃ ᓴᓗᒻᒪᖅᓴᐃᓂᕐᒧᑦ ᓄᑖᙳᖅᑎᕆᓂᕐᒧᓪᓗ (IICRC) 
BSR-IICRC S520 ᐅᖁᐃᔭᐃᓂᖅ, ᐊᑐᖅᑕᐅᕙᒃᑐᑦ 
ᖃᐅᔨᒋᐊᕐᕕᒡᓗ ᐅᖁᐃᔭᐃᒻᒪᕆᖕᓂᕐᒧᑦ 

• ᐊᒥᐊᓕᑲᑦ ᐊᕙᑎᓕᕆᓂᕐᒧ ᐸᐸᑦᑎᔩᑦ ᑐᑦᑕᕐᕕᖓ, 
ᐅᖁᐃᔭᐃᓂᖅ ᐃᓕᓐᓂᐊᕐᕕᖕᓂ ᐃᒡᓗᐊᓗᖕᓂᓗ 

 
 
 
 
 
 

 

ᐊᑦᑕᕐᓇᖅᑐᒦᑦᑕᐃᓕᒪᓂᖅ ᑲᒪᒋᔭᖃᑦᑎᐊᕐᓂᕐᓗ 
 
 


